
 

  
Office of English Language Learners/ Biwo elèv k ap aprann lang anglè 

Enfòmasyon rapid: 

 Gen1.1 milyon elèv nan 
lekòl leta Vil Nouyòk  

 42% elèv lekòl leta pale yon 
lòt lang ki pa anglè lakay yo 

 Ell nan Vil Nouyòk pale166 
lang 

 Yo ofri plis 
pase400pwogram bileng 
nan tout senk boroughs yo 

 Yo idantifye14.8% elèv lekòl 
leta Vil Nouyòk kòm elèv ELL 

 Yo idantifye52% elèv kòm 
elèv ki fèt Etazini. 

 

Rapèl enpòtan sou chwa 
modèl y ap bay sèvis ak 
plasman  pou ELLI 
■ Yon timoun ki kalifye pou sipò nan lang anglè ka 

resevwa sèvis nan yonn nan twa modèl diferan sa 

yo: An de lang Dual Language (DL), Edikasyon 

bileng pou Tranzisyon Transitional Bilingual 

Education (TBE), oswa Anglè kòm dezyèm lang  

English as a Second Language (ESL). 

■ Si fanmi/responsab yon elèv nan Depatman 

Edikasyon Vil Nouyòk New York City Department of 

Education chwazi yon pwogran edikasyon bileng ki 

pa disponib nan lekòl li, fanmi an/responsab la ka 

transfere pitit yo a nan yon lòt lekòl ki gen 

pwogram  sa a.  

■ Tanpri sonje tout elèv ELL gen dwa pou resevwa 

enstriksyon pou ELL epi tout lekòl NYCDOE oblije 

bay sèvis ESL.  

■ Depi pitit ou a montre nivo pèfòmans yo endike 

nan egzamen evalyasyon anglè kòm dezyèm Eta 

Nouyòk New York State English as a Second 

Language Achievement Test (NYSESLAT), li ka 

rantre nan yon pwogram ansèyman ki fèt ann anglè 

sèlman. Pitit ou a ka kontinye resevwa sèvis bileng 

oswa sèvis ESL pou jiska dezan apre li fin reyalize 

nivo pèfòmans li bezwen an. 

■ Y ap avèti w chak ane sou pwogrè pitit ou a ak 

sou sèvis ki koresponn ki disponib pou li dapre 

nivo pèfòmans li nan anglè(jan nòt li montre l 

nan NYSESLAT). 

■ Yo bay tou sipò pou ELL k ap resevwa sèvis 

edikasyon espesyal dapre Plan edikasyon 

endividyèl Individual Education Plans (IEP) elèv la. 

■ Fanmi yo gen dwa pou resevwa enfòmasyon nan 

lang yo pale lakay yo. Gen sèvis tradiksyon ak 

entèpretasyon ki disponib si yo mande nan lekòl 

kote pitit yo a ye a. 

Rechèch ki fèt montre ke elèv ki pale de lang 

gen avantaj nan plizyè fason tankou:  

■ Ogmante kapasite entelektyèl ak fleksiblite mantal 

tankou kapasite planifikasyon ki amelyore, kontwol 

entèdiksyon, atansyon ak rezoud pwoblèm. 

■ Ranfòse koneksyon ant lanag yo pale lakay ak kilti 

■ Devlopman kapasite pou fòmasyon nan de lang, 

akademik ak kapasite entèkiltirèl 

Nou ankouraje w patisipe nan edikasyon 

pitit ou a. Paegzanp :  

■ Asire pitit ou a ale lekòl chak jou, pre pou l aprann ak 

fè devwamezon l chak jou.  

■ Li ak pitit ou nan lang natifnatal ou chak jou epi 

ankouraje l li 30 minit chak jou. 

■ Patisipe nan seminè ak konferans paran ki fèt  pou ka 

ede w akonpaye pitit ou a. 

■ Patisipe nan tout konferans pwofesè-paran ak 
reyinyon ki pwograme pandan ane a. 

■ Patisipe nan aktivite lekòl la tankou pwomnad klas, 

asanble ak Asosyasyon pwofesè paran Parent Teacher 

Association (PTA) / reyinyon Asosyasyon Paran Parent 

Association (PA). 

■ Fè volontè nan lekòl pitit ou a. 
 

Pou plis enfòmasyon, ou ka: 

■ Pale avèk pwofesè pitit ou a, Direktè a oswa 

koòdonatè paran an. 

■ Rele Biwo ELL nan (212) 374-6072. 

■ Voye yon imèl ba Biwo ELL nan oell@schools.nyc.gov 

■ Ale sou sit wèb Biwo ELL nan: 

http://schools.nyc.goc/academics/ELL 

 

 

 

 

 

 

 

 

 

 

 

 

 

 

 

 

 

 

 

T&I 21358 (Haitian Creole) 

 
 
 

 
 
Gid pou fanmi 
ELL 
 

http://schools.nyc.goc/academics/ELL


 

  
 

 

  Kesyon moun poze souvan Frequently Asked Questions(FAQ) sou ELL 

 
 

 
Misyon nou: 

Biwo elèv k ap aprann lang anglè Office of 

English Language Learners   (OELL) pran 

angajman pou asire l ke tout ELL resevwa 

enstriksyon solid dapre Common Core ki 

adapte k ap prepare elèv yo pou kolèj ak 

karyè.  

Inisyativ nou an itilize rechèch ak meyè 

metòd ki teste sou teren k ap pote nouvote 

pou amelyore kalite enstriksyon pou ELL 

pandan y ap sipòte tou lekòl yo nan 

planifye pwogram, devlope resous, aplike 

regleman ak patisipasyon fanmi. 

 

 

 

Kòman yon lekòl deside si pitit mwen an kalifye pou l 
resevwa sèvis ELL? 
Tout paran/responsab elèv ki fèk rantre lekòl ranpli yon 
sondaj sou lang yo pale lakay Home Language 
Identification Survey (HLIS). Sondaj sa a enfòme estaf 
lekòl sou lang yo pale lakay elèv la. Si HLIS endike pitit ou 
a pale yon lang ki pa anglè lakay li, y ap ba l yon tès pou 
teste konpetans li nan anglè ki rele Tès Eta Nouyòk pou 
idantifye elèv k ap aprann lang anglè New York State 
Identification Test for English Language Learners 
(NYSITELL). Tès sa a detèmine si pitit ou a kalifye pou l 
resevwa sèvis sipò pou devlope lang anglè. (Si rezilta 
NYSITELL montre yon timoun se ELL, epi se Panyòl yo pale 
nan kay la, l ap pran tou tès panyòl ki rele Spanish LAB 
pou yo wè ki lang li pale pi byen.) 

Kiyès k ap fè m konnen si pitit mwen an kalifye? 
Lekòl ou ye a ap fè w konnen si l kalifye. Si yo pa fè w 
konnen si l kalifye, tanpri kontakte koòdonatè paran lekòl 
ou a, koòdonatè bileng lan oswa Direktè a. 

Apre yo fin fè m konnen si pitit mwen an kalifye, kòm m 
ka jwenn plis enfòmasyon sou pwogram ak sèvis ELL? 
Yo egzije lekòl yo pou yo fè oryantasyon chak ane pou 
paran oswa responsab nouvo ELL pou enfòme yo sou 
diferan opsyon ki disponib. Paran ap resevwa dokiman 
sou pwogram ELL nan lang yo pale epi yo ka poze kesyon 
sou sèvis ELL(avèk èd yon entèprèt, si sa nesesè). Nan fen 
chak oryantasyon, estaf lekòl yo kolekte sondaj paran ak 
aplikasyon pou chwa pwogram yo ki gen ladan yo 
pwogram ou mande pou pitit ou a. 

Ki lè yo pa konsidere pitit ou a kòm yon ELL?  
Depi pitit ou a rive nan nivo pèfòmans yo endike nan 
egzamen NYSESLAT, li ka rantre nan yon pwogram 
ansèyman ki fèt ann anglè sèlman. Si pitit ou a pase nan 
yon klas ki fèt ann anglè sèlman apre li fin konpetan nan 
anglè, li ka resevwa sipò bileng oswa sipò pou ESL, si sa 
nesesè pou jiska dezan. 
 

 

Ki pwogram ELL ki disponib pou pitit mwen an? 
Yo ka satisfè bezwen aprantisaj lang ak objektif elèv la 
nan diferan modèl sèvis ak pwogram yo:  
■ Pwogram  de lang Dual Language (DL) founi 

enstriksyon nan de lang, pou elèv la vin bileng pou 
toude lang yo. Elèv vin konpetan nan li, ekri ak pale 
nan lang anglè ak nan lòt lang pwogram lan (egzanp: 
panyòl a chinwa). Modèl DL yo itilize a baze sou 
demografik elèv ki nan lekòl la ak nan distri a; men yo 
bay ELL priyorite ladan yo. Kantite tan enstriksyon yo 
bay nan chak lang kapab varye dapre modèl la ak lekòl 
la. 

■ Pwogram edikasyon bileng pou tranzisyon Transitional 
Bilingual Education (TBE) founi enstriksyon ann anglè 
ak nan lang natifnatal elèv la pou l devlope konpetans 
nan lang anglè, pandan y ap retire sou kantite tan 
enstriksyon nan lang natifnatal la ofiamezi.  Lekòl yo 
bay kou konpozisyon anglè English Language Arts 
(ELA), konpozisyon nan lang natifnatal la Native 
Language Arts (NLA), ak kou matyè debaz nan lang 
natifnatal ak ann anglè. Pandan elèv yo ap metrize 
lang anglè, kantite tan ansèyman ann anglè vin 
ogmante epi kantite tan ansèyman nan lang natifnatal 
la diminye. 

■ Anglè kòm dezyèm lang Freestanding English as a 
Second Language (ESL). Yo ofri l nan tout lekòl leta Vil 
Nouyòk epi yo anseye l  ann anglè pou devlope 
konpetans nan lang anglè.  Pwogram ESL yo kapab 
varye; gen kèk lekòl ki ka ofri kou ESL sèlman, pandan 
gen kèk ki ka mete ESL nan ansèyman matyè debaz yo 
(tankou syans).   

Chè Fanmi ak Responsab, 

Office of English Language Learners ki nan 

NYCDOE angaje l nan siksè akademik ak sosyal pitit 

ou a. Avèk plis pase 147000 ELL ki nan lekòl leta 

kounye ki reprezante plis pase 160 lang, travay nou 

vize devlope kapasite lengwistik ak akademik elèv 

pou yo tout ka gradye kolèj ak pre pou karyè.  

 

Nan Vil Nouyòk, ELL se elèv ki fèk rantre lekòl ki 

pale lang natif natal yo men pa anglè epi ke yo 

idantifye kòm elèv ki bezwen sipò pou aprann anglè. 

Ekip edikatè nou yo travay dirèkteman ak kominote 

lekòl pitit ou a pou bay sipò nan planifye pwogram, 

devlope resous, aplike regleman ak nan patisipasyon 

fanmi. Nou kwè nan rekonèt avantaj nan pale de 

lang ak travay pou pran avantaj lang natif natal elèv 

pou asire ke tout elèv resevwa bon kalite, edikasyon 

ki solid.  

 

Kòm yon manm fanmi ak/oswa/yon responsab, ou 

jwe yon gwo wòl nan chwazi pwogram ki mache pi 

byen ak bezwen pitit ou a. Kounye a lekòl leta Vil 

Nouyòk ofri twa modèl enstriksyon diferan tankou 

edikasyon an de lang Dual Language(DL), 

Edikasyon bileng pou tranzisyon Transitional 

Bilingual Education(TBE) ak pwogram anglè kòm 

dezyèm lang English as a Second Language(ESL). 

Tanpri kontakte koòdonatè pwogram bileng/ESL nan 

lekòl pitit ou a pou diskite chwa pwogram yo avèk li. 

Anplis, tanpri ale sou sit wèb nou an pou jwenn plis 

enfòmasyon sou opòtinite ki genyen pou ELLs nan 

Vil Nouyòk.  

 

Nou swete pitit ou a ak oumenm yon ane lekòl ki gen 

randman.  

Avèk senserite, 

The Office of English Language Learners 


